Posljedice odbijanja zvuka. Stetoskop i fonokardiograf.
I zvučni talasi, kao svaki drugi mehanički talas, se odbijaju i prelamaju na graničnoj površini između dvije sredine različite gustine. Posljedice toga su pojave pojačanja zvuka, jeke, odjeka, grmljavine itd.

Pojačanje zvuka

Ova pojava nastaje kada se odbijeni zvuk sretne sa onim koji polazi od zvučnog izvora. Na ovom principu radi cijev za dozivanje.
Jeka je pojava koja se uglavnom dešava u velikim prostorijama, kada vrijeme kretanja zvuka od izvora do prepreke (zida) i nazad ne može zanemariti tj. kad se izvorni i odbijeni zvuk ne slijevaju u jedan, ne čujemo ih istovremeno, zato izgovorene riječi uz odbijeni zvuk izgledaju produžene i nejasne.

O tome se mora voditi računa kod akustike velikih prostorija (pozorićne, koncertne i sl. Sale). One moraju biti građene tako da se zvučni talasi od izvora, nakon odbijanja kreću prema slušaocima tako da se sliju istovremeno iako dolaze sa raznih strana (zidova). Akustika prostorije je važan i težak zadatak za arhitekte jer, samo ako čujemo jasno zvukove, bez štetnih zvukova i jeke možemo reći da je prostorija akustična.
Odjek nastaje kad odbijeni zvuk čujemo odvojeno od izvornog.  Ova  pojava nastaje kad je prepregrada udaljena najmanje 17 m od izvora.
Pri izgovoru jednog sloga zvuk ode do prepreke i vrati se (pređe put od 34 m) za 1/10 sekunde, tako da stiže do nažeg uha u trenutku kada je završen izgovor sloga i mi čujemo ponovo izgovoren slog kao odjek i to kao da dolazi sa mjesta koje je iza prepreke udaljeno kao i izvor zvuka ispred prepreke.
Da bi čuli odjek dvosložne, trosložne itd. Riječi, prepreka mora biti udaljena 2puta 17 m; 3 puta 17 m; itd. Ako ispred zvučnog izvora imamo dvije ili više prepreka, čut ćemo dva ili više odjeka.

Slabljenje zvuka 

Mekane materije kao što su zavjese, tepisi, vunene prostirke, pernati jastuci itd. Apsorbuju zvuk i on slabi. Ako želimo napraviti zvučno izolovane prostorije , oblažemo zidove i vrata materijalom koji dobro apsorbira zvuk. 

Mjerenje dubine mora
Znamo da brzina zvuka u vodi iznosi 1450 m/s. Ako pošaljemo zvučni signal sa površine mora on će se odbiti od dna i vratiti na površinu za neko vrijeme t (npr. 10 s). Kako je s=ct dobija se udaljenost l=ct/2 ( u našem slučaju l=7250m )

· Izračunati dubinu pećine ako je temperatura vazduha u njoj 2 0C a zvuk se vratio za 0,7 s.

Grmljavina 

Snažan zvuk (od topa ili udara groma ) čujemo na mnogo većim udaljenostima od onih do kojih zvuk direktno dospijeva. Ovo je posljedica odbijanja zvuka od gornjih slojeva atmosfere koji su reži pa se zvuk na na granici između dva sloja totalno reflektira ako padne pod uglom koji je veći od graničnog ugla.

